
O‘ZBEK VA RUS 
NASRIDA OILAVIY 

MUNOSABATLARNING BADIIY-
PSIXOLOGIK TALQINI

Qurbonova Malika Toxir qizi
Turon universiteti magistranti

Annotatsiya: Ushbu maqolada o‘zbek va rus nasrida oilaviy munosabatlarning badiiy-psixologik talqini qiyosiy aspektda 
tadqiq etiladi. Badiiy asarlarda oila, er-xotin, ota-ona va farzand munosabatlari, muhabbat, sadoqat, mas’uliyat hamda 
oilaviy ziddiyatlarning qahramonlar ruhiyati bilan uzviy bog‘liq holda ifodalanish xususiyatlari tahlil qilinadi. Shuningdek, 
o‘zbek va rus adabiyotiga xos milliy-madaniy qarashlarning oila konsepsiyasini badiiy talqin etish hamda personajlarning 
psixologik olamini shakllantirishdagi o‘rni yoritiladi.

Kalit so‘zlar: o‘zbek nasri, rus nasri, oilaviy munosabatlar, oilaviy qadriyatlar, badiiy psixologizm, qahramon ruhiyati, 
oilaviy konflikt, milliy qadriyatlar, qiyosiy tahlil, badiiy talqin.
Abstract: This article examines the artistic and psychological interpretation of family relationships in Uzbek and Russian 
prose from a comparative perspective. It analyzes the representation of family life, marital and parent-child relationships, 
love, loyalty, responsibility, and family conflicts in relation to the characters’ inner worlds. Particular attention is paid to the 
role of the national and cultural perspectives characteristic of Uzbek and Russian literature in shaping the literary concept 
of the family and the psychological portrayal of characters.

Key words: Uzbek prose, Russian prose, family relationships, family values, literary psychologism, characters’ inner 
world, family conflict, national values, comparative analysis, artistic interpretation.
Аннотация: В статье исследуется художественно-психологическая интерпретация семейных отношений в узбек-
ской и русской прозе в сравнительном аспекте. Анализируются особенности изображения семьи, супружеских и 
детско-родительских отношений, любви, верности, ответственности и семейных конфликтов в их взаимосвязи 
с внутренним миром персонажей. Особое внимание уделяется роли национально-культурных представлений, 
характерных для узбекской и русской литературы, в художественном осмыслении концепции семьи и формиро-
вании психологического облика героев.

Ключевые слова: узбекская проза, русская проза, семейные отношения, семейные ценности, художественный 
психологизм, внутренний мир героя, семейный конфликт, национальные ценности, сравнительный анализ, худо-
жественная интерпретация.

KIRISH
Oila inson hayotining eng muhim ijtimoiy-ma’naviy tayanchlaridan biri bo‘lib, unda shaxsning dunyoqa

rashi, axloqiy mezonlari, ruhiy olami va jamiyatga munosabati shakllanadi. Shu bois oila va oilaviy muno
sabatlar badiiy adabiyotda doimo muhim mavzulardan biri sifatida talqin etib kelinadi. Ayniqsa, nasriy asar-
larda er-xotin, ota-ona va farzand, aka-uka, opa-singil munosabatlari, avlodlar o‘rtasidagi ma’naviy bog‘liqlik, 
muhabbat va sadoqat, burch va mas’uliyat, oilaviy ziddiyatlar hamda insonning murakkab ruhiy kechinmalari 
orqali jamiyatning axloqiy va ma’naviy qiyofasi ochib beriladi.

O‘zbek va rus nasrida oila mavzusi har ikki xalqning tarixiy taraqqiyoti, milliy mentaliteti, urf-odatlari va 
axloqiy qarashlari bilan chambarchas bog‘liq holda badiiy ifoda etilgan. O‘zbek nasrida oilaviy munosabatlar 
ko‘pincha kattaga hurmat, kichikka izzat, ota-ona roziligi, nikoh, farzand tarbiyasi, qarindoshlik rishtalari, 
or-nomus va oila birligini saqlash kabi qadriyatlar bilan uzviy aloqada tasvirlanadi. Shu bilan birga, shaxsiy 
istak va ijtimoiy talab, an’ana va yangilanish o‘rtasidagi ziddiyatlar qahramonlarning ruhiy kechinmalari orqali 
yoritiladi. Rus nasrida ham oila insonning ma’naviy shakllanishi va ruhiy olamini namoyon etuvchi muhim badiiy 
makon sifatida gavdalanadi. Unda muhabbat, burch, sadoqat, avlodlar munosabatlari, oilaviy konflikt hamda 
tarixiy-ijtimoiy o‘zgarishlarning inson taqdiriga ta’siri keng yoritiladi.

MAVZUGA OID ADABIYOTLAR SHARHI
Rus adabiyotshunosligida mazkur masalani o‘rganishda M. A. Sholoxovning “Tinch Don” roman-epopey-

asiga bag‘ishlangan tadqiqotlar alohida ahamiyatga ega.
V. V. Gura va F. A. Abramov Sholoxov hayoti hamda ijodining adabiy-tanqidiy o‘rganilish tarixini yoritib, “Tinch 

Don” romanini tadqiq etishning muhim nazariy muammolarini belgilashga hissa qo‘shganlar.
V. V. Guraning ““Tinch Don” qanday yaratilgan. M. Sholoxov romanining ijodiy tarixi” asarida romanning 

yaratilish jarayoni, 1920–1930-yillardagi adabiy muhit hamda asar qahramonlariga berilgan tanqidiy baholar 
tahlil qilingan. Mazkur tadqiqotlar  “Tinch Don”  romanidagi inson taqdiri va tarixiy muhit o‘rtasidagi munosa-
batlarni tushunishda muhim nazariy asos bo‘lib xizmat qiladi.

O‘zbek nasrida ham oila va oilaviy munosabatlar milliy hayotning muhim badiiy qatlamlaridan biri hisobla-
nadi. Abdulla Qodiriy, Cho‘lpon, Oybek hamda keyingi davr adiblari nasrida nikoh, ota-ona va farzand muno
sabatlari, ayolning oiladagi mavqei, muhabbat va sadoqat, oilaviy burch, or-nomus hamda avlodlar o‘rtasidagi 
ziddiyatlar qahramonlarning ruhiy dunyosi bilan uzviy bog‘liq holda tasvirlanadi.

Ayniqsa, Cho‘lponning “Kecha va kunduz” romanida oilaviy muhit va ijtimoiy tartiblarning shaxs ruhiyatiga 
ta’siri, ayol taqdiri, majburiy nikoh hamda shaxsiy erkinlik muammolari orqali oilaviy munosabatlarning psi
xologik jihatlari yorqin namoyon bo‘ladi. Zebi taqdiri misolida oilaviy va ijtimoiy talablar bilan shaxsning ichki 
istaklari o‘rtasidagi ziddiyat badiiy konflikt darajasiga ko‘tariladi.

TADQIQOT METODOLOGIYASI
Ushbu maqolada psixoanalitik, tavsifiy-tahliliy, badiiy-tahliliy, kontekstual, germenevtik, psixologik hamda 

matn tahlili metodlaridan foydalanildi.

TAHLIL VA NATIJALAR
O‘zbek va rus nasrida oilaviy munosabatlarning badiiy-psixologik talqini adabiyotshunoslikda oila konsep-

siyasi, badiiy psixologizm, qahramon xarakteri, oilaviy konflikt, avlodlar munosabatlari hamda milliy qadriyatlar 
bilan bog‘liq holda o‘rganib kelinmoqda. Badiiy asarda oila faqat maishiy hayot tasvirlanadigan makon emas, 
balki qahramonning ma’naviy qiyofasi, axloqiy tanlovi va ruhiy kechinmalarini namoyon etuvchi muhim badiiy-
psixologik muhit sifatida talqin etiladi. Shu sababli oilaviy munosabatlarni tadqiq etishda tarixiy-adabiy, qiyosiy-
tipologik hamda psixologik yondashuvlarni o‘zaro uyg‘unlashtirish muhim ilmiy ahamiyat kasb etadi.

Mixail Sholoxov xalqni nafaqat barcha moddiy ne’matlarni yaratuvchi kuch, balki ma’naviy qadriyatlarning 
yagona va bitmas-tuganmas manbai sifatida badiiy talqin eta olgan buyuk adibdir. Bu jihat, ayniqsa, uning “Tinch 
Don” roman-epopeyasida yaqqol namoyon bo‘ladi. Asarda yozuvchi ikki urush va inqiloblar davrida Don hudu-
dida yashovchi aholining turli ijtimoiy qatlamlari hayotini keng qamrovda tasvirlaydi [1, 105-b.]. “Tinch Don” roman-
epopeyasi 1925–1940-yillarda yaratilgan. Muallif o‘zi tug‘ilib voyaga yetgan xalq hayoti haqida asar yaratishni 
maqsad qilgan. 1925-yil kuzida Bukanovskaya stanitsasida Sholoxov romanning dastlabki varianti – “Donsh-
china”  ustida ish boshlagan. Dastlab u asarni kazaklarning Kornilovning Petrogradga yurishidagi ishtirokini 
tasvirlashdan boshlagan. 

Biroq 1926-yil oxirida yozuvchi  “Donshchina” ustidagi ishini to‘xtatib, yangi roman ustida ishlashga kiri-
shadi hamda voqealar rivojini Birinchi jahon urushidan oldingi davrga ko‘chiradi. Chunki “Tinch Don” mualli-
fining fikricha, hatto rus kitobxoni ham Don kazaklarining turmush tarzi va urf-odatlarini yetarlicha bilmas edi. 
Shu sababli ularning oilaviy turmush tarzini badiiy jihatdan batafsil tasvirlash zarur edi [2, 8-j., 316-b.].

Adabiyot insonning ruhiy olami va ma’naviyatini shakllantirishda beqiyos ahamiyatga ega. Cho‘lpon ta’biri 
bilan aytganda,  “Adabiyot chin ma’nosi ila o‘lgan, so‘ngan, o‘chgan, majruh, yarador ko‘ngilga ruh bermak 
uchun, faqat vujudimizga emas, qonlarimizga qadar singishgan qora balchiqlarni tozalaydurgan, o‘tkir yurak 
kirlarini yuvadurgan, toza ma’rifat suvi, chang va tuproqlar to‘lgan ko‘zlarimizni artib tozalaydurgan buloq suvi 
bo‘lganlikdan bizga g‘oyat kerakdir.” Ushbu fikr adabiyotning inson qalbi va tafakkurini yuksaltirishdagi o‘rnini 
yorqin ifodalaydi.

Adabiyot mudroq qalblarni hushyorlik suvi bilan sug‘orib, hayot ilmini anglashga ko‘maklashadi. U o‘tmish 
sadosini bugungi avlodga yetkazadi, ma’naviy bo‘shliqlarni to‘ldiradi hamda insonda odob-axloq, mehr-
muhabbat, vafo, sadoqat va ezgulik kabi fazilatlarni mustahkamlaydi.

Badiiy asarni mutolaa qilish jarayonida o‘quvchining his-tuyg‘ulari charxlanadi, estetik didi va ma’naviy 
dunyosi boyiydi. Shu bois adabiyotga oshno qalbdan yomonlik chiqmaydi. Buyuk mutafakkirlar hamisha yosh 
avlodni ilm olishga, mutolaa qilishga va ma’rifatli bo‘lishga da’vat etib kelganlar.

XULOSA
O‘zbek va rus nasrida oilaviy munosabatlarning badiiy-psixologik talqini milliy turmush tarzi, tarixiy sharoit 

hamda ma’naviy qadriyatlar bilan uzviy bog‘liq holda namoyon bo‘ladi. Har ikki adabiyotda oila inson xarak-
teri shakllanadigan muhim ma’naviy-ijtimoiy muhit, shuningdek, jamiyatdagi ziddiyatlar aks etadigan badiiy 
makon sifatida tasvirlanadi. Oiladagi mehr-oqibat, sadoqat, ota-ona va farzand munosabatlari bilan bir qatorda, 
majburiy nikoh, xiyonat, ruhiy begonalashuv, avlodlar o‘rtasidagi kelishmovchiliklar hamda ayol taqdiri bilan 
bog‘liq muammolar qahramonlarning ichki kechinmalari orqali chuqur badiiy talqin etiladi.

Qiyosiy tahlil shuni ko‘rsatadiki, o‘zbek va rus nasrida oilaviy munosabatlarning ifodalanishida umumiy 
insoniy qadriyatlar bilan bir qatorda, har bir xalqning milliy mentaliteti, urf-odatlari va tarixiy taraqqiyotiga xos 
jihatlar ham o‘z aksini topgan. Shu bois oilaviy munosabatlarning badiiy-psixologik talqini nafaqat qahramon 
ruhiyatini ochishga, balki jamiyatning ma’naviy-axloqiy qiyofasini yoritishga ham xizmat qiladi.

Foydalanilgan adabiyotlar ro‘yxati: 
1.	 Cho‘lpon. Kecha va kunduz. – Toshkent: Ilm-Ziyo-Zakovat, 2019.
2.	 Cho‘lpon. Kecha va kunduz. – Toshkent: Sharq nashriyot-matbaa konserni Bosh tahririyati, 2000.
3.	 Cho‘lpon. “Adabiyot nadur” maqolasi. – 1914.
4.	 Quronov D. Cho‘lpon nasri poetikasi. – Toshkent: Sharq nashriyot-matbaa aksiyadorlik kompaniyasi, 2004.
5.	 Begmatov E. A. O‘zbek tili antroponimikasi. – Toshkent: Fan, 2013.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

